
KHA VHA VHE NA VHUPFHIWA 
 

Khumbelo ya Mahumbulwa na Makumedzwa nga Tshitshavha 
 

Komiti ya Tshoṱhe ya Masheleni i ramba vhathu vha kwameaho na madzangano a 

re na dzangalelo u rumela makumedzwa o tou ṅwaliwaho nga ha Mulayotibe wa 

Khwiniso ya Milayo yo Angaredzaho ya Masheleni (B21-2026). 

 

 

Mulayotibe wa Khwiniso ya Milayo yo Angaredzaho ya Masheleni (B21-2026) 

i ṱoḓa u khwinisa:  

 

• Mulayo wa Ndangulo ya Sekhithara ya Masheleni, 2017 (Mulayo wa vhu 9 wa 

2017), u itela u dzhenisa Ndima ya u ṋetshedza u vhewa ha zwitandadi zwiswa 

zwi dzhenaho vhudzuloni ha zwa kale; u ṋetshedza mvelelo dza zwitandadi 

zwiswa zwi dzhenaho vhudzuloni ha zwa kale kha khonṱhiraka dza tshifhinga 

tsho fhiraho; u ṋetshedza mikano ya u vha na vhuḓifhinduleli vhu bvaho kha u 

vhea kana u shumisa zwitandadi zwiswa zwi dzhenaho vhudzuloni ha zwa kale 

kana phaḓaladzo ya nzudzanyo yo vhewaho; u ṋetshedza maitele a vhukwamani 

a u vhea kana maitele a u dzhia tsheo dzo itwaho nga Bannga ya Mbulungelo 

malugana na zwitandadi zwiswa zwi dzhenaho vhudzuloni ha zwa kale; na 

•  Mulayo wa Thengo ya Muvhuso, 2024 (Mulayo wa vhu 28 wa 2024), u itela u 

khwinisa tshifhinga tshine Minista vha tea u sedzulusa u thoma u shuma ha 

Mulayo, u ḓivhadza muvhigo vhathuni na u rumela muvhigo wonoyo 

Phalamenndeni, na u ṋetshedza mafhungo a tshimbilelanaho nazwo. 

 

 

Vhupfhiwa nga vhathu vhu ḓo farwa nga Ḽavhuvhili, 13 Tshimedzi 2026. 

 

Makumedzwa a fanela u ṱanganedzwa hu sa athu fhira awara ya 12:00 nga 

Musumbuluwo, 12 Tshimedzi 2026. 

 

Avho vhane vha ṱoḓa u ṋetshedza makumedzwa kha vhupfhiwa nga vhathu vha fanela u 

sumbedzisa khumbelo iyi. Vhupfhiwa vhu ḓo tshimbidzwa nga kha puḽatifomo ya Zoom. 

 

Makumedzwa a fanela u livhiswa kha Vhaṅwaleli vha Komiti, Vho Allen Wicomb na Vho 

Lwazikazi Ntinzi kha awicomb@parliament.gov.za / lntinzi@parliament.gov.za. 

 

Yo bviswa nga Muhulisei Vho Dokotela MJ Maswanganyi, MP, Mudzulatshidulo: Komiti 

ya Tshoṱhe ya Masheleni (Buthano ḽa Lushaka)  

